Kunsill Lokali Hal Balzan

MINUTI

Laggha tal-Kunsill Lokali #al Balzan

ID-DISA’ LEGISLATURA

Laggha Numru 4

Data tal-laggha: 27 ta’ Awwissu 2019

[I-Kunsilli Lokali ffal Balzan iltaga’ fl-Ufficcju Amministrattiv tieghu li jinsab fl-indirizz 7/9, Trig Dun Spir
Sammut, Hal Balzan, fI-4.00 ta’ filghaxija.

PREZENTI:

Nutar lan Spiteri — Sindku

Dott. Angelo Micallef — Vi¢i Sindku
Stephen Gatt — Kunsillier

Mary Louise Briffa — Kunsillier
Dott. Oliver Nicholas De Gaetano

ASSENTI b’APOLOGI (Skont Ordni Permanenti 14A (3):

Ma kien hemm ebda membru assenti b’apologija.

ASSENTI:

Ma kien hemm ebda membru assenti.

UFFICJAL PREZENTI:
Doriette Farrugia — Segretarju Ezekuttiv (SE)

Kunsill Lokali fal Balzan
7/9, Trig Dun Spir Sammut, Hal Balzan BZN 1020
B 21442323 4 balzan.lc@gov.mt




Minuti

Is-Sindku, in-Nutar lan Spiteri ippresjeda I-laggha.

4.1 Qari tal-ittri ta’ apologiji
4.1.1 Ma kienx hemm ittri ta’ apologiji.
4.2 Kunsiderazzjoni u Approvazzjoni tal-Minuti ta’ Laggha Numru 2 u ta’ Laggha

Urgenti Numru 3

4.2.1 Fuqg il-mejda tal-Kunsill tgieghdu I-Minuti ta’ Laggha Numru 2 u ta’ Laggha Urgenti Numru 3. Kopja tal-minuti
nghatat lil kull kunsillier gabel il-laggha.

422 Is-Sindku stagsa jekk hemmx xi korrezzjoni tal-minuti. Fuqg proposta tal-Vici Sindku Dott. Angelo Micallef, i kien
issekondat mill-Kunsillier Dott. Oliver Nicholas De Gaetano, il-minuti gew approvati unanimament.

4.3 Punti li johorgu mill-Minuti

43.1 Para 2.3.5 — Progett ta’ tisbih ta’ torog fil-qalba tar-rahal
Is-SE infurmat lill-Kunsill li bhalissa l-applikazzjoni gieghda sa k/m Trig Mons F X Zahra. Il-Perit tal-Kunsill
infurmaha li biex |-applikazzjoni tigi estiza sa quddiem il-muzew tas-subien u jigu nkluzi I-isqaqin, l-ewwel irid
isir survey tal-area. ll-Perit ghandu jibghat kwotazzjoni.

432.1 Para 2.7 — Kontenituri tal-Bring-in-Site f Wesgha Profs. Guze’ Aquilina
Wara d-decizjoni tal-Kunsill biex jitnehhew il-kontenituri, is-Sindku flimkien mas-SE kellhom laggha ma’ ufficjali
tal-GreenPak, bi gbil mal-Kunsilliera gie deciz illi I-kontenituri se jibgghu, bil-kundizzjoni illi:

1. Sejithallew bi prova sal-ahhar tas-sena, u f'kaz li jibga’ jsir abbuz, jitnehhew immedjatament;

2. ls-sistema tal-CCTV se tkun imgabbda direttament mal-LESA, biex isir monitoragg b’mod aktar
effettiv, u l-infurzar jista’ jigi trattat direttament;

3. GreenPak se ikunu ged inaddaf iz-zona minn tal-inqas darba fil-gimgha.

4322 Is-Sindku talab li jitwahhlu 2 tabelli kbar fug pole li jindikaw li hemm CCTV cameras u I-multi ghal min jingabad
ihammeg. Is-SE se tordna t-tabelli.

F'dan il-hin (4.05pm) dahlet il-il-Kunsillier Mary Louise Briffa ghal-laggha.

4323 II-Vici Sindku Dott. Angelo Micallef issuggerixxa li kif jehlu t-tabelli, ntellghu post fuq il-pagna ta’ Facebook tal-
Kunsill, b’ritratt tal-area nadif u ninfurmaw liz-zona ged tigi ssorveljata. ll-Kunsill gabel ma’ dan.

433 Para 2.10.6 - Cirkulari Numru SP1/SCI/12/2019 - Skema dwar Restawr ta’ Postijiet/Monumenti Stori¢i f’Malta
Is-SE infurmat lill-Kunsill li l-applikazzjoni lesta, pero’ ghadha ged tistenna I-kunsens mill-Kappillan biex tkun
tista’ tigi sottomessa l-applikazzjoni.

434 Para 2.10.11 - Cirkulari AKL 2019/073 — Sejha ghall-Kunsilli Lokali li huma interessati i jippartecipaw fil-progett
ADMIN4ALL
Is-SE infurmat li bhala Kunsill irregistrajna biex nippartecipaw f'dan il-progett.

435 Para 2.10.13 - Parking fuq il-bankina ta’ fejn Skarpoli
Is-SE infurmat li, bi gbil mar-residenta, tnehhiet |-MC Bay u saret kaxxa safra quddiem iz-zewg bibien, biex
nevitaw li jigi ostakolat I-access ghar-residenzi.

4.4 Komunikazzjoni mis-Sindku

4.4.1 Progett ta’ traffic island fi Triq il-Qarcilla

Is-Sindku talab lis-SE biex tiffissa laggha fuq il-post mal-Perit sabiex ninfurmawh b’dan il-progett u jkun jista’
jibda jhejji I-pjanti necessarji sabiex jigu pprezentati ghall-approvazzjoni tal-Kunsill.

IImenti fuq l-iskip li hemm fi Trig Wigi Ebejer k/m Trig I-Annunzjata

Is-Sindku infurma lill-Kunsill li ged ikun hemm diversi Imenti fug dan l-iskip ghax mhux ged jitbattal
regolarment u mhux ged jinzamm imsakkar, b’konsegwenza li kulhadd ged jarmi I-boroz madwaru. Dan l-iskip
jintuza biss mil-Kazin San Gabriel u minn Fra Giuseppe Wine Bar.

Is-Sindku talab lill-Kunsillier Stephen Gatt sabiex jiltaga’ mal-entitajiet kummerdéjali li hemm fiz-zona tal-pjazza,
sabiex ninfurmawhom [i skont il-ligi huma obbligati li jaghmlu arrangament privat biex jingabrilhom [-iskart
regolarment. Dan l-arrangament ghandu jsir mill-aktar fis possibbli. L-entitajiet kummer¢jali jistghu jinghagdu
bejniethom u jgabbdu kuntrattur wiehed biex b’hekk I-ispejjez ikunu minimi.

Road markings fi Triq il-Ferrovija [-Qadima
Is-Sindku infurma lill-Kunsill li I-bankina fejn hemm il-ficus lesta, u r-residenti ged jitolbu li jsiru r-road markings
f'dik il-parti minnufih. Is-SE infurmat lis-sinjali tat-traffiku I-ewwel darba se jsiru minn IM.

Is-Sindku talab lis-SE tinfurma lill-IM biex il-parking bays ta’ fejn hemm il-bankina I-kbira I-parti ta’ k/m Vjal
Michaelangelo Refalo jsiru 45 degree parking sabiex jidhlu aktar karozzi. Se ninfurmawhom ukoll biex meta
jkunu ser isiru, niltagghu maghhom fugq il-post biex nispjegawlhom ahjar.

Applikazzjoni ghal zvillup ta’ Villa BenRikVille fi Trig [-Annunzjata k/m Triq Wigi Ebejer

Is-Sindku infurma lill-Kunsill li din |-applikazzjoni ged tigi rakkomandata li tkun approvata mill-PA u li kellhom
jigu sottomessi xi pjanti godda ghal dan I-izvilupp. Is-SE ser tnizzel il-pjanti I-godda mis-sistema tal-PA u
tibghathom lill-Kunsilliera.

Thawwil ta’ sigar f'Wesgha Profs. Guze’ Aquilina

Is-Sindku gal li tkellem mal-amministratrici tal-Kunvent tal-Bon Pastur, fuq il-progett ta’ thawwil ta’ sigar tul il-
hajt ta’ fejn hemm il-kontenituri tal-Bring-in-Site, li kien gie approvat fil-Legislatura precedenti. Dan il-progett
ser jigi diskuss mill-amministrattiv tal-Kunvent minhabba s-sigurta’ tar-residenti ta’ Dar Merhba Bik u ser
jinfurmawna bid-decizjoni taghhom.

Wied ta’ Hal Balzan
Dwar il-Wied ta’ #al Balzan, is-Sindku qal |-ahhar aggornament |i ghandu dwar dan il-progett huwa li fil-
gimghat li gejjin ser jibdew |-ewwel saff ta’ tarmak sa hdejn i¢c-Cimiterju u wara jkomplu I-bic¢a ta’ fug.

Tindif ta’ spralli

Is-Sindku talab |i jitnaddfu I-ispralli tal-ilma gabel ma tibda x-xita. Is-SE infurmat li nhar il-Hamis, il-haddiema
tal-Kunsill ser inaddfu l-ispralli ta” Triq il-Kbira u Trig Sant’Antnin. Dwar l-ispralli ta’ Trig Birbal, ser tinfurma lill-
TM ghax dawn jaqghu taht ir-responsabbilta’ taghhom peress li arterja principali.

Twegibiet ghall-Mistogsijiet tal-Kunsilliera

Mistogsija mill-Vici Sindku Dott. Angelo Micallef:

Wara li fil-laggha mizmuma b'urgenza nhar it-Tlieta 13 ta’ Awwissu waqt id-diskussjoni dwar il-mozzjoni
mressqa gie suggerit b’mod mill-aktar utli mill-Minority Leader li I-Kunsill ghandu jipprovdi lir-residenti ta’
Wied #al Balzan b'aggornamenti regolari dwar ix-xoghol li gieghed isir liema suggeriment kellu appogg
unanimu u wara li gie konfermat li sabiex tali aggornament ikun possibli kien ser isir kuntatt mal-Perit inkarigat
sabiex il-Kunsill ikollu din I-informazzjoni mehtiega; kien hemm xi risposta mill-Perit ghat-talba tal-Kunsill ghal
tali informazzjoni sabiex dan l-aggornament ikun jista’ jinghata?

Is-SE infurmat lill-Kunsill bir-risposta li baghat il-Perit.

II-Vici Sindku gal li jinsab dizappuntat bir-risposta tal-Perit. Qal li ghalih din I-email hija tal-misthija, arroganti u
li din ir-risposta turi kemm il-Kunsill ghandu ragun li jinsisti ghall-informazzjoni ghax meta r-risposta tkun li ma
tistax tipprovdi din I-informazzjoni lill-Kunsill, dan juri li hemm dizordni. Ghalhekk, il-Vi¢i Sindku talab li din ir-
risposta tigi annessa mal-minuti tal-laggha sabiex tkun pubblika.

II-Kunsillier Dott. Oliver Nicholas De Gaetano ma qgabilx u gal li ghandna nitolbu permess tal-Perit gabel ma
nippubblikaw ir-risposta, minhabba protezzjoni tad-data.

Is-SE issuggeriet li mal-minuti jigi anness biss il-kontenut tal-email minghajr id-dettalji tal-Perit (Dok 1). II-
Kunsill unanimament approva.

Kunsiderazzjoni u Approvazzjoni ta’ Rapporti

Ma kienx hemm rapporti.

Pjan ta’ Hidma 2020 — 2024

Is-SE infurmat lill-Kunsill li skont I-Att dwar Gvern Lokali, sal-ahhar ta’ Settembru, il-Kunsill irid issejjah laggha
pubblika fejn fiha jigi diskuss il-Pjan ta’ Hidma tal-Kunsill. Is-SE spjegat |i ghandu jintbaghat invit f'kull
residenza.

II-Kunsill unanimament approva li I-laggha pubblika ssir nhar it-Tnejn, 30 ta’ Settembru 2019 fis-7.00pm, fl-
Ufficcju Amministrattiv tal-Kunsill. [I-Pjan ta’ #idma se jigi pprezentat fil-laggha li jmiss.

Hatra ta’ Sottokumitati

Il-Kunsillier Stephen Gatt ippropona lil Publius Cordina, Silvio Scicluna u Daniel Muscat Caruana bhala membri
fis-Sottokumitat tal-Ambjent.

II-Kunsill unanimament approva dawn il-membri.

One-Way System fi Triq Guze’ Bonniéi u toroq tal-madwar

II-Kunsill iddiskuta din il-kwistjoni fit-tul u fug suggeriment ta’ wiehed mir-residenti li kien prezenti ghal-
laggha, il-Kunsill gabel li ghalissa tigi posposta sakemm jitlestew ix-xoghlijiet fil-Wied ta’ #al Balzan. Dan
ghaliex it-traffiku li ged jghaddi mill-qalba tar-rahal zdied kemm ilhom ghaddejjin ix-xoghlijiet fil-Wied ta’ #al
Balzan.

II-Vici Sindku Dott. Angelo Micallef issuggerixxa li jsir traffic count survey fi Triq I-Annunzjata tas-sitwazzjoni
prezenti u traffic count survey iehor meta jitlestew ix-xoghlijiet fil-Wied ta’ #al Balzan. B'hekk, il-Kunsill ikollu
stampa ¢ara meta terga’ tigi diskussa din il-materja. Is-SE ser tic¢ekkja ma’ TM jekk dan hux possibbli li jsir.

Is-SE infurmat lill-Kunsill li resident ged jissuggerixxi li jitwahhlu xi tabelli ‘Slow” f'din iz-zona ghax vetturi ged
jghaddu b’velocita’ gawwija. Is-Sindku gal li din il-problema, gieghda fir-rahal kollu u mhux f'din iz-zona biss. |
Is-Sindku qal ukoll li fil-Legislatura precedenti, il-Kunsill kien beda inizjattiva li kemm jista’ jkun ma jitwahhlux
hafna tabelli ta” dawn it-tip ghax dawn ma jaghmlux effett. Qal ukoll li I-uniku soluzzjoni ghal din il-problema
hija li jsir infurzar.

Is-Sindku qal li kien hemm min issuggerixxa li jitwahhlu xi tabelli fid-dhul principali tar-rahal, fejn hemm il-
‘Merhba’ signs li jindikaw: Respect the residents, please drive carefully u Keep the village clean. Il-Kunsill
approva li jsiru dawn it-tabelli. Is-SE ser ti¢¢ekkja ma’ tal-Merhba signs, jekk nistghux inwahhlu dawn it-tabelli
maghhom.

F’dan il-hin (6.20pm) giet sospiza |-laggha ghal ftit minuti. ll-laggha tkompliet fis-6.25pm.

Jum Hal Balzan 2019

Nominazzjonijiet ghall-Premiju Gieh #al Balzan 2019

Kategorija Gieh #al Balzan Lokali

Il-Kunsillier Stephen Gatt innomina lill-Maestro Lawrence Scicluna li ilu jmexxi I-kor tal-Knisja ghal hafna snin.
Il-Kunsillier Mary Louise Briffa issekondat. II-Kunsill unanimament approva din in-nomina.

Kategorija Gieh #al Balzan Nazzjonali
II-Vi¢i Sindku Dott. Angelo Micallef innomina lill-Hospice Moviment ghax-xoghol siewi li jaghmlu ma’ nies

morda bil-kancer. Is-Sindku issekonda. II-Kunsill unanimament approva din in-nomina.

Kategorija Gieh #al Balzan Internazzjonali
Is-Sindku ged jinnomina lill-Kurt Cassar li huwa plejer internazzjonali tal-basketball. Il-Vici Sindku Dott. Angelo
Micallef issekonda. II-Kunsill unanimament approva din in-nomina.

lI-Kunsill iddiskuta u gabel lis-sena d-diehla jigu emendati r-regolamenti ghal Premju Gieh Hal Balzan sabiex
tizdied kategorija biex jinghata Gieh lill-ex-Kunsilliera.

Il-Kunsill unanimament gabel li Jum #al Balzan din is-sena jigi ¢celebrat nhar il-Fadd, 20 ta’ Ottubru 2019.
Il-programm (mhux finali) ghal Jum #al Balzan se jkun:

9:00am — Tlugh tal-bandiera fil-pjazza
9:30am — Celebrazzjoni ta’ Quddiesa ghall-Okkazjoni
Ghotja tal-Premju Gieh Hal Balzan

Wara se jkun hemm high tea ghand Carolinas li jinsab fil-pjazza stess.

Ser jigi ccekkjat mal-Kappillan jekk Gieh Hal Balzan jistax jinghata fil-Knisja stess ezatt wara li tispicca I-
Quddiesa.

Is-SE infurmat li I-Kunsill kien inghagad fi ftehim mal-Assocjazzjoni Kunsilli Lokali dwar Inizjattiva Ghotja ta'
Demm, u ghalhekk, bhala parti mill-attivitajiet ta’ Jum #al Balzan, wahda mill-attivitajiet ghandha tkun Ii I-
Kunsill jorganizza gurnata/hin li fih residenti u membri tal-Kunsill jinghagdu biex jghatu d-demm. Il-Kunsill
gabel li naghmlu arrangament biex il-mobile blood donation unit ikun stazzjonat fil-pjazza, possibilment dak
inhar ta’ Jum Hal Balzan u b’hekk nilhqu aktar nies.

Din l-attivita’ se terga’ tigi diskussa fil-laggha li jmiss biex jigi ffinalizzat il-programm.

Fondi ghall-inizjattivi Kulturali / So¢jali mill-Fondi tal-LESA

Is-SE infurmat lill-Kunsill li I-proposti tal-Kunsill ghandhom jigu sottomessi lill-Assocjazzjoni Kunsilli Lokali sal-
Famis, 31 ta’ Ottubru 2019 u l-inizjattivi / progetti jridu jkunu implimentati sal-31 ta’ Dicembru 2020.

II-Vici Sindku Dott. Angelo Micallef gal li I-ahjar isir xi tip ta’ progett minflok attivita’ ghax jitgawda aktar fit-tul
mir-residenti. Issuggerixxa li jsir xi haga n-naha ta’ fug tar-rahal ghax normalment il-progetti jsiru fil-qalba tar-
rahal.

Is-Sindku gabel u ssuggerixxa li jsir monument artistiku fuq #al Balzan, fit-traffic island li se ssir fi Triq il-
Qarcilla. II-Kunsill unanimament gabel.

II-Vi¢i Sindku ppropona li ssir kompetizzjoni biex sa nhar |-Erbgha, 25 ta’ Settembru 2019, artisti interessati,
jissottomettu d-disinji taghhom ghal dan il-monument, biex fil-laggha li jmiss il-Kunsill jaghzel disinn biex jigi
trasformat f'monument tal-bronz, irham jew rezina. Il-Kunsill unanimament approva. Il-Vic¢i Sindku se
jipprepara poster biex jigi mtella’ fuq il-pagna ta’ Facebook tal-Kunsill.

Servizz ta’ trasport ghall-anzjani

II-Kunsillier responsabbli mill-anzjani, Mary Louise Briffa infurmat lill-Kunsill li gabet kwotazzjoni minghand
kumpanija tat-trasport li lesta li toffri minibus 14 seater minn Hal Balzan ghac¢-Centru tas-Sahha ta’ Birkirkara u
l-isptar Mater Dei ghal prezz ta’ €23.60 minghajr ritorn.

Is-SE infurmat lill-Kunsill li diversi lokalitajiet ged joffru servizz tat-trasport bit-Tuktuk. Dan is-servizz ged jigi
ffinanzjat mis-Segretarjat Parlamentari ghall-Persuni b’Dizabilita’ u Anzjanita’ Attiva. ll-Kunsillier Mary Louise
Briffa qalet li ser taghmel kuntatt mas-Segretarju Parlamentari, Anthony Agius Decelis biex nistagsu dwar il-
possibilta’ li dan is-servizz jibda jigi pprovdut f'Hal Balzan ukoll.

II-Kunsillier Mary Louise Briffa infurmat li xi anzjani ged jitolbu i I-Kunsill jofri s-servizz ta’ hlas ta’ kontijiet tad-

dawl u ilma. Is-SE qalet li fil-Legislatura precedenti kien gie deciz li dan is-servizz ma jigix offrut minhabba
nuqgas ta’ rizorsi. Din it-talba giet diskussa u ghalkemm ix-xewqa tal-Kunsill hija li joffri kemm jista” jkun
servizzi, m’ghandux bizzejjed impjegati, u ghalhekk dan is-servizz ma jistax jigi offrut.

First Aid Course

Peress li I-Kunsill ma sabx post fejn jistghu isiru I-korsijiet ICT for Beginners, il-Vi¢i Sindku Dott. Angelo Micallef
ged jissuggerixxi li jigi organizzat First Aid Course ghar-residenti. II-Vi¢i Sindku qgal li ghamel kuntatt ma’ zewg
entitajiet li joffru dawn it-tip ta’ korsijiet. Qal ukoll li I-Kunsill jista” jikri s-Sala Aurora biex dawn il-korsijiet isiru
fiha.

II-Kunsill unanimament approva li jigi organizzat dan il-kors, bil-possibilta’ li jsir fNovembru jew Jannar, fil-
hinijiet ta’ filghaxija. Peress li t-terminologija bazika fil-First Aid hija bl-Ingliz, il-Kunsill gabel li I-kors isir bil-
lingwa Ingliza, pero’ fejn jistghu jaghmlu uzu tal-lingwa Maltija.

Kif jigi maghzula d-dati, ser jigi ppreparat poster biex jitqassam fid-djar kollha tal-lokalita’.

F’dan il-hin (6.10pm) il-Kunsillier Mary Louise Briffa talbet li tigi skuzata mil-laggha ghal ftit minuti.
Gemellaggi

Il-Kunsillier inkarigat mill-Fondi tal-UE, Dott. Oliver Nicholas De Gaetano infurma lill-Kunsill li hemm Fondi
Ewropej specifikament relatati ma’ gemellaggi.

Issemmew il-lokalitajiet ta’ Pedara u Ficara fi Sgallija. Dawn iz-zewg lokalitajiet ghandhom diversi similaritajiet
mar-rahal ta’ #al Balzan, |-iktar li t-tnejn jiccelebraw il-Festa ta’ Marija Annunzjata.

Gie deciz li niktbu ittra lis-Sindki ta’ dawn iz-zewg lokalitajiet biex ninfurmawhom li I-Kunsill huwa nteressat
jinghagad f'Gemellagg ma’ wiehed mill-lokalitajiet, u jekk huma interessati jghaddulna I-proposti taghhom.

F’dan il-hin (6.15pm) il-Kunsillier Mary Louise Briffa dahlet lura ghal-laggha.

Thawwil ta’ sigar fi Triq I-imdina, Triq il-Ferrovija I-Qadima u Triq il-Qar¢illa

Is-Sindku infurma lill-Kunsill lis-sigar relatati mas-Central Link Project ghandhom jithawwlu minn IM fiz-zona
identifikata mill-Kunsill (Trig I-Imdina il-parti bejn k/m Trig San Frangisk sal-Ambaxxata Libjana).

Is-Sindku infurma li, I-Kunsill kien applika ghal skema sabiex jigu pprovduti xi sigar biex jithawwlu fil-bankina ta’
Trig il-Ferrovija I-Qadima k/m Vjal De Paule. Dawn is-sigar se jitgassmu minn Ambjent Malta f'Settembru 2019.

Dwar Trig il-Qarc¢illa, is-Sindku qgal li ghandhom jithawwlu wkoll sigar u pjanti fit-traffic island li qed tigi
proposta li ssir fi Trig il-Qarcilla.

Is-Sindku semma I-kuntratt li ghandu |-Kunsill mal-ELC ghas-servizz ta’ zamma u manutenzjoni tal-gonna. Is-SE
infurmat li I-kuntratt ezistenti huwa validu sa Mejju 2021 u sal-lum ghad ma gejniex infurmati li ser jitterminaw
il-kuntratt gabel.

II-Kunsillier Stephen Gatt infurma lill-Kunsill li hemm numru ta’ residenti li offrew |-ghajnuna taghhom biex
intejbu l-ambjent tal-lokal, billi volontarjament jiehdu hsieb ezempju t-tisgija u zbir. ll-Kunsill ma jsibx
oggezzjoni, pero’ din l-inizjattiva trid tkun taht il-gwida u d-direzzjoni tal-Kunsill u mhux kulhadd jiddeciedi
minn jeddu x'ghandu jaghmel.

lImenti u /tems ohra ta’ xoghol iehor tal-Kunsill

Dawl mal-fa¢¢ata tal-Kunsill u fil-playing field
Is-SE ressqget kwotazzjoni sabiex jigi installat dawl mal-faccata tal-Kunsill u fil-playing field sabiex ikun jista’
jinxtghel b’kuluri varji kull meta jkun hemm xi kampanja ta’ gharfien bhala Pink October.

Is-SE qalet li meta I-Kunsill kera d-dawl biex tinxtghel il-faccata tal-Knisja ghal jumejn, I-ispiza kienet telghet
ghal €300. Ghalhekk, il-Kunsill unanimament approva lid-dawl jinxtara ghax aktar worthed milli jinkera.

European Week for Waste Reduction
Ser tigi diskussa fil-laggha li jmiss.

Librerija Miftuha fil-lokalita’

II-vici Sindku infurma lill-Kunsill li minn ricerka li ghamel, gie nnutat |i |-kuncett ta’ Librerija Miftuha ged
tahdem pjuttost tajjeb meta kkomparata mat-telephone box library. L-unika problema li hemm bil-Librerija
Miftuha hija x'tip ta’ kotba jpoggu lura |-persuni li juzawha ghax jista’ jkun li ma jkunux addattati ghat-tfal.

U ghalhekk, il-Vici Sindku ssuggerixxa li din issir fil-binja tal-Kunsill, biex b’hekk il-Kunsill ikollu aktar kontroll ta’
x'kotba jitpoggew lura. II-Kunsill gabel li niccekkjaw mal-Malta Libraries jekk dan il-kuncett hux permess,
peress li ser tkun stazzjonata fl-uffi¢¢ju tal-Kunsill.

Primary Health Care Educational Talks
Is-SE infurmat li, dawn is-sessjonijiet normalment isiru bejn 10.30am u n-11.45am, u kull sessjoni hija twila 45
minuta. ll-Kunsill ikun irid jipprovdi I-post fejn se jsiru.

Is-Sindku talab li ngibu kwotazzjonijiet biex jigi nstallat xi tip ta’ folding door ghas-sala li ssir il-laggha tal-Kunsill
fiha. Dan ghaliex meta jsiru xi lagghat filghodu, bil-klijenti diehlin u hiergin il-Kunsill, ma jkunx hemm
privatezza. B'dan il-mod, dawn it-tip ta’ sessjonijiet ikunu jistghu isiru fl-uffic¢ju tal-Kunsill. B’dan il-mod, dan I-
ispazju jkun jista’ jigu utilizzat aktar ta’ spiss u mhux ghal-lagghat tal-Kunsill biss. [I-Kunsill unanimement
approva u ser jigi ordnat mill-aktar fis possibli.

Il-Kunsillier Stephen Gatt issuggerixxa li jsir xi tip ta’” partition bejn il-bieb tat-toilet u |-uffic¢ju tal-iskrivani biex
ikun hemm aktar privatezza. Il-Kunsill ma qabilx, ghax jekk isir partition se tinghalaq il-parti ta’ fejn hemm [-
iskrivani.

Talba biex parti minn Triq il-Qarcilla ssir one-way

Is-Sindku ged jipproponi biex parti minn Trig il-Qar¢illa (bejn Trig San Frangisk u Triq il-Kannizzata) ssir one-
way li tipprojbixxi vetturi jidhlu minn Triq il-Kannizzata. Dan ghaliex hemm periklu kbir meta tkun hiereg ghal
Trig San Frangisk ghax ma tarax il-vetturi li jkunu gejjin (blind spot). Is-Sindku qal li jekk din il-parti ssir one-way
inkunu nistghu inzidu xi parking bays ukoll.

lI-Kunsill gabel mal-proposta tas-Sindku. Gie deciz li nibghatu ittra lir-residenti ta’ dik il-parti ta’ Trig il-Qarcilla
(bejn Trig San Frangisk u Trig il-Kannizzata) biex sal-Erbgha, 25 ta’ Settembru 2019, jinfurmawna jekk
ghandhom oggezzjoni ghal din il-proposta sabiex il-Kunsill ikun jista’ decizjoni finali fil-laggha i jmiss.

Talba biex issir sleeping policeman fi Trig San Frangisk k/m Triq Birbal
Resident ged jitlob biex issir sleeping policeman fi Trig San Frangisk k/m Triq Birbal ghax karozzi ged jibgghu
hergin b’velocita’ ghal Triq Birbal.

Il-Kunsillier Stephen Gatt gal li suppost li diga’” hemm sleeping policeman. Ser tigi cc¢ekjata z-zona u jekk
m’hemmyx, ninfurmaw lir-residenti biex igib approvazzjoni tar-residenti tal-madwar li jaccettaw li ssir sleeping
policeman quddiemhom, biex il-Kunsill japplika ghal permess ma’ TM.

Parking Management System
Kumpanija ged jahdmu fuq progett: Parking Management System, u qed javvicinaw lill-Kunsilli sabiex
jiddiskutu dan il-progett u jigi identifikat jekk il-Kunsill ikunx interessat li jimplimenta tali sistemi fil-lokalita’.

II-Vici Sindku Dott. Angelo Micallef u |-Kunsilliera Stephen Gatt u Dott. Oliver Nicholas De Gaetano ser jiltagghu
ma’ din il-kumpanija.

Talba biex issir sleeping policeman fi Trig Santa Marija
Residenta ged jitlob biex issir sleeping policeman (wahda jew tnejn) fi Trig Santa Marija ghax karozzi ged
jghaddu b’velocita’.

Din it-talba ma gietx approvata ghax diga’ hemm problema tal-ilma tax-xita fit-trig u jekk isiru sleeping
policemen ir-residenti jidhlilhom I-ilma gewwa.

Talba biex issir bankina permanenti fi Triq it-Tabib J Zammit

Issa li tlesta I-bini tas-sit bl-isem Haven fi Trig it-Tabib J Zammit, ir-residenta ged titlob l-approvazzjoni tal-
Kunsill biex issir bankina permanenti quddiem id-dar. II-BRO ged jissuggerixxu li ssir minhabba s-sigurta’ tar-
residenti ghax minghajr il-bankina, kif johorgu mid-dar jigu ezatt fit-trig.

II-Kunsill ma jsibx oggezzjoni bil-kundizzjoni li ssir bl-istess materjal tal-bankina ta’” magenbha u lix-xoghol isir
mir-residenta a spejjez taghha.

Talba biex Triq il-Ferrovija I-Qadima ssir one-way
Resident ged jissuggerixxi li Trig il-Ferrovija I-Qadima ssir one-way. Gie nnutat li I-Kunsill ressag dan is-
suggeriment diversi drabi ma’ TM u ma giex approvat.

Talba ghal kumpens — hsara fuq il-bieb tad-dar u tal-garaxx minhabba l-ilma tax-xita
Perit f'isem ir-resident ged jitlob kumpens ta’ €2,217 ghal hsara li ged jallega li saret fuq il-bieb tad-dar 103,
Trig Idmejda u tal-garaxx minhabba |-ilma tax-xita.

Is-SE infurmat lill-Kunsill lir-resident kien ghamel Protest Gudizzjarju fuq din il-kwistjoni, u I-Kunsill kien
issottomessa kontro-protest, fejn ikkontesta dawn I-allegazzjonijiet.

L-avukat tal-Kunsill tal-parir li nirrispondu lill-Perit billi nichdu din it-talba ghal kumpens u nirreferuh ghal
kontro-protest tal-Kunsill. [I-Kunsill gabel li nimxu fuq il-parir tal-avukat.

F'dan il-hin (7.00pm), is-SE infurmat lill-Kunsill Ii I-laggha ilha li bdiet tliet sighat u li skont il-Ligi dwar Gvern
Lokali, lagghat tal-Kunsill gatt m’ghandhom jagbzu t-tliet (3) sighat, sakemm mhux magbul mod iehor b’mod
unanimu. Il-Kunsilliera unanimament approvaw li titkompla -laggha.

Bankina perikoluza quddiem il-garaxx ta’ dar 103 fi Triq Idmejda
Diversi residenta ged jilmentaw fug bankina perikoluza li hemm quddiem il-garaxx ta” dar 103 fi Trig [dmejda.
Zewg residenti zelqu fuq ir-rampa tal-garaxx.

Is-Sindku spjega i din il-bankina kienet saret mill-Kunsill fl-2015. Ir-rampa quddiem il-garaxx imsemmi tizlog
mhux ghax il-wic¢ huwa lixx imma ghax wara li saret il-bankina kif suppost, il-Kunsill kien imgieghel jagla I-
bankina u jaghmel ir-rampa kif inhi prezentament. Is-Sindku qal li b’dan il-kaz huma nfurmati s-Segretarju
Parlamentari Silvio Parnis u d-Direttur Generali Natalino Attard.

F’dan il-hin (5.45pm) giet sospiza |-laggha ghal ftit minuti. ll-laggha tkompliet fis-5.50pm.

Nominazzjoni ta’ Deputat Segretarju Ezekuttiv

B'referenza ghal Artiklu 50 tal-Att:

“Bla hsara ghad-dispozizzjonijiet tal-artikoli 49 u 53, Kunsill Lokali ghandu jinnomina Deputat Segretarju
Ezekuttiv minn fost I-impjegati tal-Kunsill li jkunu minn skala 11 ‘il fug biex jezercita I-funzjonijiet ta’ Segretarju
Ezekuttiv kull meta I-kariga tkun vakanti jew is-Segretarju Ezekuttiv ghal xi raguni ma jkunx jista’ jagixxi. Is-
Segretarju Ezekuttiv ghandu javza lill-Kunsill fil-hin u bil-miktub dwar kull ¢irkostanza fejn hu ma jkunx jista’
jagixxi:

Izda jekk f'dak il-Kunsill Lokali partikolari ma jkunx hemm impjegati f'dik I-iskala, id-Deputat Segretarju
Ezekuttiv ghandu jinhatar minn Kunsill Lokali iehor sakemm dan ikollu I-kwalifiki mehtiega.”

Fil-kaz ta’ Hal Balzan m’ghandux impjegati minn skala 11 ‘il fuqg, ghalhekk is-Sindku, in-Nutar lan Spiteri
innomina lis-Sur Mark Mallia, Segretarju Ezekuttiv tal-Kunsill Lokali tal-Imdina u li kien serva ghal diversi snin
bhala SE fil-Kunsill Lokali ta’ #al Balzan. II-Vi¢i Sindku Dott. Angelo Micallef issekonda. ll-Kunsill unanimament
approva li jinnomina lis-Sur Mark Mallia bhala Deputat Segretarju Ezekuttiv.

Talba biex jinbidel id-direzzjoni tat-traffiku fi Triq il-Kannizzata u Trig San Frangisk
Resident ged jitlob biex jinbidel id-direzzjoni tat-traffiku fi Trig il-Kannizzata u Trig San Frangisk ghax karozzi
ged jibgghu hergin minn Trig San Frangisk ghal Trig Birbal.

Din it-talba ma gietx approvata.

lIment fug double yellow lines fi Triq San Gabriel
Resident ged jilmenta fuq id-dyl li saru fug naha wahda tul Trig San Gabriel.

II-Kunsill innota li dawn saru ghax it-trig ma tippermettix li jipparkjaw fuq zewg nahat peress li dejga u kien ged
jinholog kongestjoni tat-traffiku specjalment meta jghaddu vetturi kbar, meta jkun hemm karozzi pparkjati fug
zewg nahat.

II-Kunsill iddiskuta u gabel li minflok id-dyl naghmlu 2 parking bays il-parti t'isfel u |I-kumplament isir single
yellow line, b’hekk ir-residenti jkunu jistghu jiegfu sakemm ihottu x-xirjiet u/jew xi affarijiet li jista’ jkun hemm
bzonn.

Laggha mal-Kazin San Gabriel

Il-Kunsillier Mary Louise Briffa infurmat li |-Kazin San Gabriel jixtiequ li ssir laggha mal-Kunsill biex jigu
identifikati xi Fondi tal-UE li jistghu japplikaw ghalihom, peress li jixtiequ jtellghu xi bandisti jdogqu barra minn
Malta f'gheluq il-100 sena tal-Kazin.

II-Vici Sindku Dott. Angelo Micallef u I-Kunsilliera Mary Louise Briffa u Dott. Oliver Nicholas De Gaetano ser
jiltaggha ma’ rapprezentanti tal-Kazin.

Parking Bays fi Triq il-Papa Alessandru VII
Is-Sindku infurma lill-Kunsill li fi Trig il-Papa Alessandru VII, kien hemm parking bay twila li jogghodu zewg
karozzi u attewha bis-cement. Se tigi ¢¢ekjata z-zona u ser nergghu nizbghuhom kif kienu.

Zbir ta’ sigar
II-Kunsillier Stephen Gatt talab [i jsir zbir tas-sigar tal-Wied ta’ #al Balzan k/m Triq il-Kbira. Is-Sindku talab li
jinzabru wkoll is-sagar ta’ quddiem Smugglers. 1s-SE se tinfurma lill-ELC Ltd.

Tabella ‘Reserved for Disabled’ fi Triq It-Tabib J. Zammit

Il-Kunsillier Dott. Oliver Nicholas De Gaetano talab li titwahhal tabella ‘Reserved for Disabled’ quddiem Josette
House, Triq it-Tabib J. Zammit ghax ghalkemm sar refresh tar-reserved, xorta qed jipparkjaw. Is-SE infurmat lill-
Kunsill lit-tabella ser tehel la jitlestew ix-xoghlijiet ta’ kostruzzjoni li hemm fil-vicinanzi. Ir-residenta hija
nfurmata b’dan.

Kunsiderazzjoni u Approvazzjoni tal-iskeda ta’ pagamenti
Fug il-mejda tal-Kunsill tgieghdet I-iskeda ta’ pagamenti nru. 8/19 li tammonta ghas-somma ta’ €25,969.92c, li
tinkludi l-ammont ta’ €39.38c bhala Petty Cash ghax-xahar ta’ Lulju 2019. Ir-rendikont tal-Petty Cash jinsab

mehmuz mal-iskeda ta’ pagamenti.

L-iskeda ta’ pagamenti kienet proposta ghall-approvazzjoni mill-Vici Sindku Dott. Angelo Micallef, li kien
issekondat mill-Kunsillier Dott. Oliver Nicholas De Gaetano. II-Kunsill unanimament approva li jsiru I-hlasijiet.

Minhabba kunflitt ta’ interess dirett, il-Kunsillier Mary Louise Briffa assentat ruhha mill-approvazzjoni tal-
pagament tac-cekk nru. 9513 peress li, hi flimkien mar-ragel taghha huma I-proprjetar;ji -uffi¢¢ju tal-Kunsill.

Tmiem tal-laggha u data tas-seduta li jmiss
Il-laggha ntemmet fis-7.25pm.
Il-laggha li jmiss se ssir nhar it-Tnejn, 30 ta’ Settembru 2019 fl-4.00pm.

Konfermati, it-Tnejn, 30 ta’ Settembru 2019.

IFFIRMATA IFFIRMATA
Nutar lan Spiteri Doriette Farrugia
Sindku Segretarju Ezekuttiv

Minuti tal-Kunsill Lokali #al Balzan — Laggha Nru 4 - Disa’ Legislatura Pagna9/11



Dok 1

From: Details Removed

Sent: 21 August 2019 13:33

To: Balzan Local Council at Local Councils

Subject: RE: Urgent: RE: Fresh work in Balzan Valley

Re:- RE: Urgent: RE: Fresh work in Balzan Valley

Kindly note that these are not fresh works as described in your email.

Please also note that this part of the road is still closed to the general public and is definitely not finished and
completed.

Moreover, please note that these works are being carried out in order to link an existing drainage manhole to one of the newly
laid main drainage pipe. This has been requested by WSC.

| am also informed that works within this area will soon be completed and we are currently co-ordinating with our contractors
in order to scarify and lay new layers of asphalt within the Junction with Trig it Tabib Zammit in the coming days. These asphalt
works are to arrive up to the garage opening near the cemetery.

Please do understand that all these works are being carried out by Infrastructure Malta for WSC — | don’t know why the local
council is being so aggressive with me. | have only been on this project for the last 2 months and a lot of progress has been
made during my supervision. It is unfair to blame Infrastructure Malta and especially myself for everything that has happening
within this road in the past year.

Kindly also note that | was on leave and could not reply before to the emails sent by the LC (attached for reference).
| believe the above should answer your questions.

With regards to the requested program of works — | believe you did not understand one of my previous emails when |
explained that :-

e We are working in sections within this road in order to create as less inconvenience as possible to the general public and
vehicular traffic.

e We are also working in sections in order not to expose all the existing drainage system at once — having a very large trench
along all the length of the road (which would create a very large health and safety problem) making it impossible for all the
existing residents and shops to use the road for a very large period of time.

e We are also working in sections as most of the entities have existing underground infrastructure which they do not even
know about —and would need to be tested and shifted if still in operation.

Hence and in view of the above — it is very hard to even assume a program of works as every section which is opened is a
whole new story which needs to be investigated and worked on — it is impossible to foresee / predict any timelines even
though we are pressing on the contractors to work as there are a lot of unknows within this road which are only brought to
light during the excavation works.

Without prejudice.

You are kindly requested to refrain from further informing the general public that everything within this road is my Fault, using
my name as an excuse to everything.

| have always replied to the LC emails as best as | could and whenever | was able to. | have always made myself available to
meetings and to answer all your questions to the best of my knowledge.

Please note that the general public especially the residents and shop owners are not co-operating with us and are not following
our traffic management and are parking in areas were we need to works — delaying the project more than necessary. However,
these people are never being mentioned when criticizing the works within this road — it is only my name that is being brought

up.

This is not acceptable as | am being slandered for everything related to this road — not considering the fact that | am doing the
best that | can with what | am given and have always showed and made myself disponible to everyone.

Best Regards.

Details Removed

Manager - North Region

INFRASTRUCTURE
MALTA

infrastructuremalta.com

